
Elgorriagak estatistika onak izan

ditu lehen itzuliko partiduetan

Saskibaloia

Tony Kukocek Europako pibot indartsuena izango du aurka gaur.

Joventut, PAOK eta Estudiantesek
nahiko partidu errazak dituzte

E. ESNAOLA / DONOSTIA

Gaur jokatuko dute Liga Eu-

roparreko bigarren jardunaldia.
Derbi italiarra jokatuko da,
Knorr eta Scavoliniren artean.

Knorrek aurreneko partiduan
bere kalkuluen bamean sartzen

ez zen porrot bat jasan zuen, Ci-

bonaren kontra hain zuzen. Sca-

volinik, aldiz, PAOK menperatu
zuen.

Knorreko Danilovic eta Sca-

voliniko P. Myersen hegalen
lehia ikusgarria izango da, Bi

hauek euren taldeko jokalari ga-

rrantzitsuenetakoak dira eta be-

raien joko onaren beharrean dau-

de. Danilovicek P. Myeres gain-
ditzen badu, Knorrentzat ezin-

hobea izango da; alderantziz ere

bai, noski.

PAOKek ez luke arazorik izan

behar Limoges talde frantziarra

gainditzeko. Greziarren barruko

jokoa, Barlow, Levingston eta

Fassoulasekin Limogesen baino

indartsuagoa da. Hauek ordea,

kanpoko joko bikaina dute

Young eta Zdovcekin.

Joventut-Cibona neurketan,
kataluniarrek lehen garaipenaren

bila aterako dira. Cibonak joan
den asteanKnorr jipotu egin zuen

etaberaz,kontuz ibili beharko du

Joventutek. Teorian, arazorik ez

luke eduki behar.

'TXIKIAK' Estudiante-
ERRALDOIAREN Sek, Madrilen,

KONTRA
aurrean izu-

garrizko mina egin diezaiokeen

erraldoi bat edukiko du: 2.31k0

George Muresan. Madrildarrek

ez dute gizon handirik (altuena
2.06k0 Orenga). Errebotea ondo

itxi beharko dute eta gero, kon-

traerasora atera. Hala ere, ma-

drildarrentzat partidu erraza dela

esan daiteke.

Bayer Leverkusen-Olynpia-
kos arteko partiduan, bisitarien

atzerritarrek,Berry eta Paspaljik,
ondo jokatzenbadute, bi puntuak
etxera eramango dituzte, ziurre-

nik. Alemaniarrek errebote ona

dute.

Malinas eta Zadarrek jokatuko
duten neurketa da maila eskase-

nekoa. Biek lehen jardunaldian
porrot egin zuten. Teorian kroa-

ziarrak dira faborito baina Ko-

mazecek aldegin zienetik, ez dute

bururik altxatu.

Kukoc vs. Sabonis

Benneton eta Real Madridek jokatuko duten partidua da jardu-
naldi honetako interesgarriena, zalantzarik gabe. Kantxan Eu-

ropako jokalari onenetsuenak, onenak ez esateagatik, diren Toni Ku-

koc eta Arvidas Sabonis izango dirá. Kroaziarrak badaki Liga Euro-

parra irabaztea zer den, Spliteko taldearekin hiru aldiz irabazi baitu;

lituaniarrak ez du inoiz Europan jokatzen den Kopa garrantzitsuena
altxatu. Aurrena defenditzen Cargol saiatuko da, bigarrenarekin Rus-

coni. Baina Kukoc eta Sabonis ia defendiezinak dirá. Partidua eraba-

kitzeko gaitasuna dute. NBA mailakoak dirá bi izar hauek. Guztiok

dakigu gaur bikain jokatuko dutela baina beraiek ez dira gakoak
izango, euren taldekideak baizik. Bennetonen Terry Teagle —Lakers

ohia— hegala eta Real Madriden Ricky Brown pibota, taldeko izarren

bezain garrantzitsuak dirá eta bi hauek gaizki jokatzen dutenean,

ekipoak behera egiten du.

Eskubaloia

Elgorriaga Bidasoak

amaiera eman zion aurreko

igandean Ligako lehen

fasearen aurreneko

itzuliari. Zazpi partidu
jokatu ditu orain arte, eta

gauzak nahiko ondo joan
dira, lidergoan ageri baita.

Jokalarien estatistikak

kontutan hartuz, gehienek
izugarrizko maila erakutsi

dutela esan daiteke.

PELLO AIESTARAN / DONOSTIA

Thomas Ruñar Svensson ate-

zain suediarra bikain aritu da

denboraldia hasi zenetik. Gol gu-

txi jaso ditu batez beste, eta gel-
diketen portzentaia izugarria
izan da beretzat, % 51koa hain

zuzen ere. Svenssonek argi utzi

du egungo atezain onenetarikoa

déla, eta hori izan da, Elgorriaga-
ren emaitza onen ardatz nagusie-
netarikoa zalantzarik gabe.

Kantxako jokalariei dagokie-
nez, Bogdan Wenta izan da orain

arte goleatzailerik onena, 43 gol
guztira (partiduko sei gol). Ka-

larash eta Olalla ageri dira ondo-

ren sailkapen honetan. Beraz, ar-

gi ikusten denez, lehen lerroa da

erasoan pisu guztia eramaten

dueña. Gainera, kontutan hartu

behar da jaurtiketen portzentaia,
benetan bikaina kasu batzuetan.

Rubiño, Fernandez, Romero

edo Frosvilen estatistiketako

zenbakiak ez dira ikusgarriak
egia esan, baina kontutan hartu

behar da jokalari hauekez dutela

partidu guztietan parte hartu.

t. IBARRA / IRUNEA

Lerro hauek idazteko orduan

ez zen artean ezagutzen Eskuba-

loiko Lehiaketa Batzordeak Fer-

mín San Martini jarriko zion zi-

gorra. Mepamsako jokalaria par-

tidutik bota zuten igandean «zei-

nen barrabil gutxi dituzun!» esa-

teagatik Santamaría arbitroari.

Izan ere, epaile nafarrak ez zuen

penalti argi bat adierazi marka-

gailua 22-23 zegoenean. Me-

pamsakoek beldur dira ez ote

dioten galeraziko hurrengo bi

partiduetan jokatzea.
Mepamsako Zuzendaritzak

zenbait azalpen aurkeztu ditu

partiduaren aktarekin batera, jo-
kalaria zigortu ez dezaten. Fer-

mín Tajadura presidentearen
esanetan «Zergatik gertatu zen

huraazaldu nahi izan dugu. Kon-

tuan edukibehar dabertako giroa

KIROLA Osteguna,
1992k0 azaroak 5

Wenta izan da goleatzailerik onena aurreneko zazpi neurketetan

Wenta poloniarrak 43 gol sartu ditu Liga hasi /.enetik. VILLAGRAN

JokalaiienEstatistikak

Jokalaria Golak Portzentaia

ThomasSvensson 119 51,3 *

Ricardo Zarate 24 22,5

Angel Fernandez 3 75

Salvador Pombar 10 76,9

Bogdan Wenta 43 72,8

JosuOlalla 31 58,4

Vladislav Kalarash 36 54,5

Jesús Barbón 0 0

Femando Bolea 20 60,6

Jesús Romero 0 0

XabierMikel 24 72,7

ManuelFrosvil 2 50

Armand Rubiño 3 33,3

*Svensson eta Zarateren estatistikak jasotakogolak eta geldiketatenak dita.

Mepamsan kezkaturik San Martini

ezarriko dioten zigorra dela eta

San Martin. JOXE

eta arbitroaren jarrera. Galo San-

tamaría eta Fermín San Martinek

ttikidandik ezagutzen dute elkar

eta elkarrekin ibili dira eskuba-

loian. Arrazoi guzti hauek kon-

tutan hartu behar dira esaldi hori

ahazteko».

Tajadurak azaldu zuenez, par-

tidua bukatu zenean, Fermín San

Martinek barkamena eskatu zion

Santamaría arbitro nafarrari.

«Batzordeak azalpenak eskatzen

bazizkion gertatu zena argitzen
saiatuko zela esan zigun Santa-

mariak», gaineratu zuen Me-

pamsako presidenteak.
Mepamsakoak kezkaturik

daude Lehiaketa batzordeak

erabakitzen duenaren zain. Izan

ere, Fermin Santamaría taldeko

goleatzaile onenaren beharra

dute hurrengo bi jardunaldietan,
oso partidu erabakiorrak baitira

datozenak. Zigorra jarriko ba-

diote ere, zuzendaritza antonia-

rrak, ez du errekurtsoa jartzeko
asmorik. «Gure defentsan esan

beharrekoa esana dago. Aurre-

rantzean beraiena da erabakia».


